

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпас збыльмӧдан мераяс йылысь

«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпас збыльмӧдӧм могысь Коми Республикаса Правительство шуис:

1. Вынсьӧдны:

1)  Коми Республикаын меставывса асвеськӧдлан органъясӧн 2011 вося тӧвшӧр тӧлысь 1 лунӧдз Коми Республикаса государственнӧй оланін фондса олан жыръясын нуждайтчысьяслӧн учётӧ пырысь гражданаӧс, а сідзжӧ Коми Республикаын меставывса асвеськӧдлан органъясын учётӧ пырысь гражданаӧс социальнӧя медалан сёрнитчӧмъяс серти сетан муниципальнӧй оланін фондса олан жыръясын нуждайтчысь граждана лыддьӧгӧ пыртан ног да условиеяс 1 №-а содтӧд серти;

2) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпасын (водзӧ – Коми Республикаса оланпас) пасйӧм гражданалы Коми Республика мутасын муниципальнӧй мукӧд юкӧн мутасын олан жыръяс сетан ног 2 №-а содтӧд серти.

2. Урчитны органъяслы, кодъяслы сетӧма Коми Республикаса олӧмӧ пӧртысь власьт органъяслысь уджмогъяс:

1) Коми Республикаса йӧзлы отсӧг сетан агентстволы (водзӧ – Агентство)  гӧгӧрвоӧдны да сетны вӧзйӧмъяс Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаса Оланпасын пасйӧм гражданаӧс олан жыръясӧн могмӧдан государственнӧй уджмогъяс серти;

2) Коми Республикаса сьӧм овмӧс министерстволы босьтны меставывса асвеськӧдлан органъяссянь быд во волӧн рака тӧлысь 1 лунӧдз лыддьӧгъяс, а сідзжӧ меставывса асвеськӧдлан лӧсялана органӧн вынсьӧдӧм социальнӧя медалан сёрнитчӧм серти олан жыр плошадь сетан норма йылысь юӧръяс, медым артавны лӧсялана финансӧвӧй воын Коми Республикаса республиканскӧй сьӧмкудйӧн урчитӧм Вештӧмъяслӧн республиканскӧй фондысь субвенция мында.

3.  Тшӧктыны Агентстволы гӧгӧрвоӧдны тайӧ шуӧм збыльмӧдӧмсӧ.
Коми Республикаса Юралысь                                                  В.Гайзер 

Сыктывкар

2011 вося урасьӧм тӧлысь 17 лун

18 №

ВЫНСЬÖДÖМА

Коми Республикаса Правительстволӧн

2011 во урасьӧм тӧлысь 17 лунся 18 №-а шуӧмӧн 

(1 №-а содтӧд)
Коми Республикаын меставывса асвеськӧдлан органъясӧн 2011 вося тӧвшӧр тӧлысь 1 лунӧдз Коми Республикаса государственнӧй оланін фондса олан жыръясын нуждайтчысьяслӧн учётӧ пырысь гражданаӧс, а сідзжӧ Коми Республикаын меставывса асвеськӧдлан органъясын учётӧ пырысь гражданаӧс социальнӧя медалан сёрнитчӧмъяс серти сетан муниципальнӧй оланін фондса олан жыръясын нуждайтчысь граждана лыддьӧгӧ пыртан 
НОГ ДА УСЛОВИЕЯС

1. Тайӧ Пӧрадоксӧ да условиеяссӧ дасьтӧма «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпасса (водзӧ – Коми Республикаса Оланпас) 15 статья серти да лӧсьӧдӧма Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс, кодъяслӧн абу олан жыр либӧ эм гражданалӧн эмбурӧ пырысь ас оланін фондса олан жыр, кодӧс урчитӧм ногӧн шуӧма пыр овны позьтӧмӧн, велӧдан учреждениеын либӧ социальнӧя могмӧдан учреждениеын, а сідзжӧ уджсикасӧ став тшупӧда велӧдан учреждениеясын олӧм бӧрын либӧ Россия Федерацияса Вооруженнӧй Вынъясын служитӧм бӧрын либӧ вӧля мырддьӧмӧн мыж вештан учреждениеясысь воӧм бӧрын (водзӧ – граждана), социальнӧя медалан сёрнитчӧмъяс серти сетан муниципальнӧй оланін фондса олан жыръясын нуждайтчысь гражданалӧн лыддьӧгъясӧ (водзӧ – лыддьӧгъяс)  пыртан ног да условиеяс.

2. Тайӧ Пӧрадок да условиеяс серти меставывса асвеськӧдлан органъяс пыртӧны лыддьӧгъясӧ урчитӧм ног серти олан жыръясӧн абу могмӧдӧм гражданаӧс, кодъяс:

1) сулалӧны 2011 вося тӧвшӧр тӧлысь 1 лунӧдз Коми Республикаса государственнӧй оланін фондса олан жыръясын нуждайтчысьяслӧн учётын, кодъяслысь учёт делӧяссӧ Коми Республикаса йӧзлы отсӧг сетан агентство (водзӧ – Агентство) сетӧма меставывса асвеськӧдлан органъяслы;

2) сулалӧны меставывса асвеськӧдлан органъясын учёт вылын. 

3. Гражданаӧс лыддьӧгӧ пыртӧны 2011 вося рака тӧлысь 1 лунӧдз меставывса асвеськӧдлан органъяслӧн социальнӧя медалан сёрнитчӧмъяс серти сетан муниципальнӧй оланін фондса олан жыръясын нуждайтчысь гражданалӧн лыддьӧгъясӧ гражданаӧс пыртӧм йылысь помшуӧмӧ подуласьӧмӧн.

4. Тайӧ Пӧрадоклӧн да условиеяслӧн 2 пунктса 1 подпунктын пасйӧм гражданалысь учёт делӧяссӧ 2011 вося урасьӧм тӧлысь 28 лунӧдз Агентство сетӧ меставывса асвеськӧдлан лӧсялана органлы:

1) Коми Республика мутасын эрдӧдан да медводдза учётӧ сувтӧдан ин серти либӧ тӧралысь (тӧждысьысь) аскотырын олан медбӧръя ин серти – гражданалы, кодъяслӧн абу сетӧм олан жыр;

2) гражданалӧн эмбурӧ пырысь олан жыр серти, кодӧс урчитӧм ногӧн шуӧма пыр овны позьтӧмӧн, либӧ тӧралысь (тӧждысьысь) аскотырын олан медбӧръя ин серти – гражданалы, кодъяслӧн эм гражданалӧн эмбурӧ пырысь ас оланін фондса олан жыр, кодӧс урчитӧм ногӧн шуӧма пыр овны позьтӧмӧн;

3) недыр кадколастӧ олан места серти (бать-мамтӧм да бать-мам дӧзьӧртӧг кольӧм челядьлы учреждение, ӧтуволанін, тӧралысьлӧн (тӧждысьысьлӧн) аскотыр, приёмнӧй аскотыр, мукӧд) – гражданалы, кодъясӧс эрдӧдісны да медводдзаысь учётӧ сувтӧдісны эз Коми Республика мутасын, а сідзжӧ гражданалы, кодъясӧс эрдӧдісны да медводдзаысь учётӧ сувтӧдісны олан пунктъясын, кодъясӧс урчитӧм ногӧн шуӧма пӧдсаӧн.

5. Учёт делӧяссӧ Агентство ыстӧ меставывса асвеськӧдлан органъяслы инпас серти пошта пыр заказнӧй корреспонденцияӧн сетӧм йылысь юӧртӧмӧн либӧ сетӧны меставывса асвеськӧдлан органлы Агентство жырйын.

Учёт делӧӧ пырысь документъяссӧ Агентство сетӧ папка-скорошивательын найӧс дорвывтӧмӧн.

Учёт делӧын эм документъяслысь стӧч ним да быд документлысь лист лыд пасйӧмӧн опись.

6. Учёт делӧсӧ сетӧны Агентствоӧн да меставывса асвеськӧдлан органӧн уполномочитӧм йӧзӧн кырымалӧм учёт делӧяс примитан-сетан актӧ подуласьӧмӧн, мый дасьтӧма тайӧ Пӧрадок да условиеяс дорӧ содтӧд серти кык экземплярын, медводдзасӧ сетӧны меставывса асвеськӧдлан органлы, мӧдсӧ – Агентстволы.

Агентствоса жырйын меставывса асвеськӧдлан органъяслы учёт делӧяс сетігӧн примитан-сетан актсӧ кырымалӧны Агентствоӧн да меставывса асвеськӧдлан органӧн уполномочитӧм йӧз учёт делӧяс сетан лунӧ.

7. Пошта пыр учёт делӧяс ыстігӧн на дорӧ содтӧны учёт делӧяс примитан-сетан акт кык экземплярын, кодъясӧс кырымалӧма Агентствоӧн уполномочитӧм морт.

Учёт делӧяс босьтан кадпассянь меставывса асвеськӧдлан орган вит уджалан лунӧн ыстӧ заказнӧй письмӧӧн босьтӧм йылысь юӧртӧмӧн Агентствоса инпас серти учёт делӧяс примитан-сетан актлысь кырымалӧм экземпляр.

8. Учёт делӧяс примитан кадпассянь найӧс видзӧмысь кывкутӧны меставывса асвеськӧдлан органъяс.

Меставывса асвеськӧдлан органъяслы учёт делӧяс сетан кадпасӧдз найӧс видзӧмысь кывкутӧ Агентство.

9. Меставывса асвеськӧдлан орган лыддьӧгӧ пыртӧ:

1) тайӧ Пӧрадоклӧн да условиеяслӧн 2 пунктса 1 подпунктын пасйӧм гражданаӧс - социальнӧя медалан сёрнитчӧмъяс серти сетан Коми Республикаса государственнӧй оланін фондса олан жыръясын нуждайтчысьяслӧн учётӧ найӧс пыртан кадпас серти;

2)  тайӧ Пӧрадоклӧн да условиеяслӧн 2 пунктса 2 подпунктын пасйӧм гражданаӧс – меставывса асвеськӧдлан органъясын учётӧ найӧс пыртан кадпас серти.

10. Гражданин кӧ ӧтпырйӧ сулаліс социальнӧя медалан сёрнитчӧмъяс серти сетан Коми Республикаса государственнӧй оланін фондса олан жыръясын нуждайтчысьяслӧн учётын да  меставывса асвеськӧдлан органъясын учётын, меставывса асвеськӧдлан органъяс лыддьӧгӧ пыртӧны гражданинӧс Коми Республикаса олӧмӧ пӧртысь власьт уполномочитӧм органӧн либӧ меставывса асвеськӧдлан уполномочитӧм органӧн  учётӧ примитӧмлӧн воддзаджык кадпас серти.

11. Коми Республикаса государственнӧй оланін фондса олан жыръясын нуждайтчысьяслӧн учётӧ да (либӧ) муниципальнӧй оланін фондса олан жыръясын нуждайтчысь учётӧ гражданаӧс примитан кадпасыс кӧ ӧткодь некымын гражданалӧн, лыддьӧгсӧ дасьтӧны налысь овъяс анбур серти гижӧмӧн.

Коми Республикаын меставывса асвеськӧдлан органъясӧн 2011 вося тӧвшӧр тӧлысь 1 лунӧдз Коми Республикаса государственнӧй оланін фондса олан жыръясын нуждайтчысьяслӧн учётӧ пырысь гражданаӧс, а сідзжӧ Коми Республикаын меставывса асвеськӧдлан органъясын учётӧ пырысь гражданаӧс социальнӧя медалан сёрнитчӧмъяс серти сетан муниципальнӧй оланін фондса олан жыръясын нуждайтчысь граждана лыддьӧгӧ пыртан 

ног да условиеяс дорӧ

СОДТÖД

2011 вося тӧвшӧр тӧлысь 1 лунӧдз Коми Республикаса государственнӧй оланін фондса олан жыръясын нуждайтчысьяслӧн учётӧ пырысь гражданалысь учёт делӧяс примитан-сетан 

20__ вося _____ тӧлысь ____ лусянь

___ №-а АКТ

Тайӧ актсӧ дасьтӧма Коми Республикаса йӧзлы отсӧг сетан агентствоӧн 

______________________________________ -лы 2011 вося тӧвшӧр тӧлысь 1 

(меставывса асвеськӧдлан орган ним)

лунӧдз Коми Республикаса государственнӧй оланін фондса олан жыръясын нуждайтчысьяслӧн учётӧ пырысь гражданалысь учёт делӧяс йылысь: 
	Д/в  №
	Учёт делӧ №
	Гражданинлӧн О.Н.В., чужан кадпас 
	Коми Республикаса государственнӧй оланін фондса олан жырйын нуждайтчысьяслӧн учётӧ примитан кадпас
	Учёт делӧса лист лыд

	1
	2
	3
	4
	5

	
	
	
	
	

	
	
	
	
	


Актсӧ дасьтӧма кык экземплярын быдӧн ____ лист вылын.

Тайӧ акт серти учёт делӧяссӧ:

Сетіс

_________________________  __________ ___________________
Коми Республикаса йӧзлы отсӧг             Кырымпас       (кырымпас гӧгӧрвоӧдӧм)

сетан агентствоса чина морт                   П.М.

Примитіс

_________________________  __________ ___________________
Меставывса асвеськӧдлан органса           Кырымпас       (кырымпас гӧгӧрвоӧдӧм)

чина морт                                                       П.М.

Учёт делӧяс сетӧм серти пасйӧдъяс: __________.

ВЫНСЬÖДÖМА

Коми Республикаса Правительстволӧн

2011 во урасьӧм тӧлысь 17 лунся 18 №-а шуӧмӧн 

(2 №-а содтӧд)
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпасын пасйӧм гражданалы Коми Республика мутасын муниципальнӧй мукӧд юкӧн мутасын олан жыръяс сетан 
НОГ
1. Тайӧ Пӧрадоксӧ дасьтӧма «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысьясӧс олан жыръясӧн могмӧдан государственнӧй уджмогъяс сетӧм да социальнӧя медалан сёрнитчӧмъяс серти олан жыръяс сетан ног йылысь» Коми Республикаса Оланпаслӧн (водзӧ – Коми Республикаса Оланпас) 9 статьяса 4 юкӧн серти да сійӧ урчитӧ Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаса Оланпасын пасйӧм гражданаӧс, кодъясӧс пыртӧма социальнӧя медалан сёрнитчӧмъяс серти сетан муниципальнӧй оланін фондса олан жыръясын, Коми Республика мутасын муниципальнӧй мукӧд юкӧн (водзӧ – муниципальнӧй мукӧд юкӧн) мутасын социальнӧя медалан сёрнитчӧмъяс серти муниципальнӧй оланін фондса олан жыръясын (водзӧ – олан жыръяс)   нуждайтчысь гражданалӧн лыддьӧгъясӧ (водзӧ – граждана) (водзӧ - лыддьӧгъяс).

2. Гражданалы олан жыръяссӧ сетӧны муниципальнӧй мукӧд юкӧн мутасын сэк, кор мутасын эм прӧст олан жыръяс, кодъясӧс урчитӧма сетны гражданалы Коми Республикаса оланпас серти (водзӧ – прӧст олан жыръяс), муниципальнӧй юкӧн мутасын кӧ абу гражданалы сетӧм могысь колана олан жырйыс, меставывса асвеськӧдлан органъяс примитісны гражданаӧс лыддьӧгӧ пыртӧм йылысь помшуӧм да граждана сӧгласӧсь муниципальнӧй мукӧд юкӧн мутасын олан жыръяс сетӧм вылӧ.

3.  Муниципальнӧй юкӧнлӧн меставывса асвеськӧдлан органъяс сетӧны Коми Республикаса йӧзлы отсӧг сетан агентстволы (водзӧ – Агентство) налӧн мутасын прӧст олан жыръяс йылысь да меставывса асвеськӧдлан пасйӧм органъяслӧн лыддьӧгъясын гражданаӧс пырттӧм йылысь юӧр муниципальнӧй эмбурӧ пасйӧм олан жыръяс ньӧбан кадпассянь либӧ найӧс выльмӧдан кадпассянь 5 уджалан лунӧн.

Юӧрын пасйӧны прӧст олан жыръяс серти татшӧм юӧръяс:

1) олан жыр меститчан инпас;

2) прӧст олан жыр меститчан стрӧйба сикас (кирпич, панель, пу, мукӧд);

3) жыр лыд;

4) ӧтув плошадь;

5) кутшӧм коммунальнӧй бурлун эм.

Юӧр дорӧ индӧны муниципальнӧй оланін фондӧ прӧст олан жырлысь пырӧмсӧ эскӧдысь документ копияяс.

4. Олан жыръяссӧ сетӧны гражданалы муниципальнӧй мукӧд юкӧн мутасын ӧчередь серти социальнӧя медалан сёрнитчӧмъяс серти муниципальнӧй оланін фондса олан жыръясын нуждайтчысь гражданалӧн ӧтувъя лыддьӧг серти (водзӧ – ӧтувъя лыддьӧг), мый дасьтӧ Агентство меставывса асвеськӧдлан органъясӧн Коми Республикаса Оланпас серти мунан волӧн рака тӧлысь 1 лунӧдз быд во сетан лыддьӧгъясӧ подуласьӧмӧн.

Öтувъя лыддьӧгсӧ Агентство дасьтӧ мунан волӧн рака тӧлысь 10 лунӧдз.

5. Гражданаӧс ӧтувъя лыддьӧгӧ пыртӧны меставывса асвеськӧдлан органъясӧн найӧс лыддьӧгъясӧ пыртан кадпас серти.

Лыддьӧгъясӧ гражданаӧс примитан кадпасыс кӧ ӧткодь некымын гражданалӧн, ӧтувъя лыддьӧгсӧ дасьтӧны налысь овъяс анбур серти гижӧмӧн.

6. Öтувъя лыддьӧг серти Агентство тайӧ Пӧрадокса 3 пунктын пасйӧм юӧр босьтан кадпассянь 3 уджалан лунӧн ыстӧ меставывса асвеськӧдлан лӧсялана органлы, коді примитіс гражданинӧс лыддьӧгӧ пыртӧм йылысь помшуӧм, муниципальнӧй мукӧд юкӧн мутасын сылы олан жыр сетны позянлун йылысь  извещение (водзӧ – извещение).

7. Гражданинлы сетны колана олан жырйыс кӧ абу муниципальнӧй юкӧн мутасын, лыддьӧгӧ гражданинӧс пыртӧм йылысь помшуӧм примитысь меставывса асвеськӧдлан орган  Агентствосянь извещение воан кадпассянь 3 уджалан лунӧн ыстӧ заказнӧй письмӧӧн юӧртӧмӧн либӧ ачыс сетӧ гражданинлы муниципальнӧй мукӧд юкӧн мутасын сылы олан жыр сетны позянлун йылысь  юӧртӧм (водзӧ – юӧртӧм).

8. Гражданинӧн юӧртӧм босьтан кадпассянь 5 уджалан лунӧн кӧ сысянь оз во лыддьӧгӧ сійӧс пыртӧм йылысь помшуӧм примитысь меставывса асвеськӧдлан органлы муниципальнӧй мукӧд юкӧн мутасын сылы олан жыр сетӧм йылысь гижӧда сӧгласие Коми Республикаса Оланпаслӧн 3 статьяса 1-3 пунктъясӧн, 2 юкӧнлӧн 5 пунктӧн урчитӧм документъяс содтӧмӧн, гражданинӧс шуӧны муниципальнӧй мукӧд юкӧн мутасын сылы олан жыр сетӧмысь ӧткажитчысьӧн.

Муниципальнӧй  мукӧд юкӧн мутасын сылы олан жыр сетӧмысь ӧткажитчӧм оз ло подулӧн ӧтувъя лыддьӧгысь сійӧс киритӧмлы.

9. Гражданин кӧ ӧткажитчӧ муниципальнӧй мукӧд юкӧн мутасын сылы олан жыр сетӧмысь, меставывса асвеськӧдлан органсянь пасйӧм ӧткажитчан копияяс босьтан кадпассянь 3 уджалан лунӧн Агентство ыстӧ меставывса асвеськӧдлан лӧсялана органлы ӧтувъя лыддьӧг серти ӧчередьын водзӧ сулалысь гражданин серти извещение.

10. Гражданинсянь гижӧда сӧгласие да документъяс босьтан кадпассянь 5 уджалан лунӧн меставывса асвеськӧдлан орган ыстӧ найӧс гражданинлӧн учёт делӧӧн муниципальнӧй мукӧд юкӧнлӧн меставывса асвеськӧдлан органлы.

11.  Муниципальнӧй  мукӧд юкӧнлӧн меставывса асвеськӧдлан орган гражданинлысь учёт делӧ, гижӧда сӧгласие да документъяс босьтан лунсянь 5 уджалан лунӧн примитӧ сылы олан жыр сетӧм йылысь помшуӧм да пасйӧм помшуӧмлысь копиясӧ ыстӧ лыддьӧгӧ гражданинӧс пыртӧм йылысь помшуӧм примитысь  меставывса асвеськӧдлан органлы, а сідзжӧ Агентстволы пасйӧм помшуӧмлысь копия.

